
РАЗВІЦЦЁ ТВОРЧАГА ПАТЭНЦЫЯЛУ АСОБЫ СТУДЭНТА  
Ў ВУЧЭБНА-ВЫХАВАЎЧЫМ ПРАЦЭСЕ 

In this work we handle the problems of forming creative personality in the process of teaching na-
tive language, we offer the development model of creative student’s potential and define optimum ways 
of students progress in professor’s obligatory and extracurricular activity, the effectiveness of which at-
tains provided realization of the system of demands assigned by pedagogical and psychological educa-
tion. The developing and activating methods of organization of educational process presuppose the sti-
mulation and the development of creative activity of the student.  

Уводзіны. Рэфармаванне сістэмы адукацыі 
Рэспублікі Беларусь, якая ажыццяўляецца ў 
рамках новай педагагічнай парадыгмы, ставіць 
на першы план праблему фарміравання творчай 
асобы, думаючага спецыяліста, прафесіянала. 

Сутнасць творчасці адносіцца да ліку най-
больш складаных праблем, якія нязменна пры-
цягваюць увагу даследчыкаў. Творчы пачатак 
з’яўляецца асноўнай рысай, якая вызначае 
жыццяздольнасць чалавека, яго статус ва ўмо-
вах зменлівай рэчаіснасці. 

Неабходнасць удасканалення адукацыі абу-
моўлена шэрагам фактараў: па-першае, узнік-
неннем новых інфармацыйных тэхналогій, якія 
апераджаюць развіццё маральнай сферы гра-
мадства; па-другое, новым статусам адукацыі 
як найбольш дынамічнага фактара сацыяльных 
працэсаў; па-трэцяе, арыентаваннем новай ай-
чыннай школы на гуманістычныя каштоўнасці, 
адной з якіх з’яўляецца творчая асоба. 

Усведамляючы той факт, што атрыманне 
адукацыі з’яўляецца адным з самых працаёмкіх 
відаў дзейнасці, у адукацыі ініцыіруецца далей-
шы пошук эфектыўных шляхоў фарміравання 
творчай асобы.  

Асноўная частка. У працы прадстаўлена 
мадэль развіцця творчага патэнцыялу асобы 
студэнта, яго крэатыўнасці, выяўлены аптыма-
льныя шляхі яго развіцця: самаактуалізацыя і 
развіццё інтэлекту. У ходзе аналізу былі ўста-
ноўлены прыёмы і метады выкладчыцкай дзей-
насці па развіцці пазнавальнай актыўнасці і 
творчага патэнцыялу асобы студэнта, таксама 
вызначаны складальнікі творчасці як дзейнасці: 
мэта, сэнс, формы, вынік. 

Навуковае асмысленне феномена крэатыў-
насці (крэатыўнасць – ад лац. creatio – тварыць, 
ствараць) характарызуецца адсутнасцю адзіна-
га, выразна сфармуляванага азначэння яе сут-
насці, структур ы і механізмаў развіцця, што 
стварае мноства разнастайных падыходаў шмат-
лікіх даследчыкаў. Відавочна, што навуковае 
вывучэнне праблем крэатыўнасці павінна ажыц-
цяўляцца ў цеснай сувязі з даследаваннем праб-
лемы творчасці. Істотны ўклад у вывучэнне 
апошняй, а таксама ў працэс фарміравання твор-
чай асобы, актывізацыі творчай дзейнасці чала-
века ўнеслі беларускія даследчыкі Н. В. Навум-

чык, У. П. Пархоменка, І. М. Розет, С. Я. Аст-
рэйка, Н. Ф. Вішнякова і інш. 

У дадзены момант даследчыкі прапануюць 
разглядаць творчасць у наступных асноўных 
аспектах: адоранасць, працэс, прадукт, асоба і 
асяродак. Амерыканскі вучоны Дж. Гілфард ад-
начае, што творчасць не з’яўляецца дарам ням-
ногіх выбраннікаў, насупраць, гэтай якасцю 
надзелена ўсё чалавецтва ў большай ці меншай 
ступені, творчы патэнцыял размеркаваны раў-
намерна сярод усяго роду чалавечага, але геніі 
надзелены гэтай якасцю ў значна большай сту-
пені, чым іншыя [1]. Адоранасць – адзін з эле-
ментаў унутранага свету чалавека. Вядома, што 
ўсе дзеці ад прыроды валодаюць творчым па-
чаткам для развіцця сваіх здольнасцей. Твор-
чым людзям характэрны пэўныя асобасныя ры-
сы, набор якіх забяспечвае высокі ўзровень раз-
віцця крэатыўнасці. Сюды ўваходзяць самас-
тойнасць меркаванняў, упэўненасць у сабе, здо-
льнасць знаходзіць эстэтычную прыцягаль-
насць у цяжкасцях, рызыкаваць. І калі маладыя 
людзі не знаходзяць вартаснага развіцця, то ві-
наватыя ў гэтым дарослыя (або больш шырока – 
грамадства, соцыум), якія або не стварылі ўмоў, 
неабходных для развіцця іх прыродных магчы-
масцей, або пагасілі творчы пачатак дагматыч-
нымі метадамі навучання і выхавання.  

Задачай кожнага педагагічнага калектыву 
павінна быць стымуляванне творчай думкі, раз-
віццё пазнавальнай актыўнасці і крэатыўнай 
дзейнасці студэнтаў, забеспячэнне планамер-
насці, сістэмнасці і непарыўнасці ў дасягненні 
пастаўленай мэты, а таксама заахвочванне на-
вучэнцаў, якія імкнуцца праяўляць сябе. Як 
сцвярджаюць вядучыя педагогі, творчая асоба 
становіцца мэтай адукацыйнай сістэмы, калі 
для гэтага маюцца сацыяльныя, матэрыяльныя і 
маральныя перадумовы.  

Немалаважна, што стварэнне спрыяльнага 
клімату для творчай асобы проводзіць да змя-
нення сацыяльнага статусу студэнта, дазваляе 
змяніць «каштоўнасную арыентацыю» ўсіх сту-
дэнтаў ў групе, павысіць прэстыж творчага 
мыслення, што, у сваю чаргу, уплывае на на 
развіццё творчых здольнасцей усіх навучэнцаў. 

Адным з вядучых прынцыпаў арганізацыі 
вучэбна-выхаваўчага працэсу з’яўляецца дзейс-

ны падыход, сутнасць якога выражаецца ў нас-
тупным: пры арганізацыі названага працэсу не-
абходна імкнуцца да разнастайнасці арганіза-
цыйных форм і метадаў дзейнасці. У педагагіч-
ным працэсе выкарыстоўваюць шэраг відаў 
дзейнасці: пошукава-пазнавальная, даследчая, 
камунікатыўная, каштоўнасна-арыента-ваная і 
г. д., якія спрыяюць развіццю творчага патэн-
цыялу студэнта. Неабходна заўважыць, што 
кожная дзейнасць павінна мець характэрны для 
яе ў той ці іншай ступені творчы пачатак і быць 
мэтанакіраванай і выніковай. 

Важнымі паказчыкамі крэатыўнасці з’яўля-
юцца наступныя: бегласць мыслення, якая азна-
чае багацце і разнастайнасць ідэй, асацыяцый, 
што ўзнікаюць паводле самага нязначнага сты-
мулу; гібкасць мыслення, якая характарызуецца 
здольнасцю пераходзіць дастаткова хутка ад 
адной катэгорыі да другой, ад аднаго спосабу 
рашэння да другога; арыгінальнасць – здоль-
насць ствараць суб’ектыўна новае, адказ ад 
шаблонаў і штампаў; а таксама асноўнымі ха-
рактарыстыкамі арыгінальнасці мыслення з’яў-
ляецца самастойнасць, незвычайнасць, дасціп-
насць. На думку А. Л. Якаўлевай, якая распра-
цавала канцэпцыю творчай асобы, заснаванай 
на рэалізацыі ёю ўласнай індывідуальнасці, іс-
тотным паказчыкам крэатыўнасці з’яўляецца 
эмацыянальная рэакцыя, г. зн. адносіны чалаве-
ка да працэсаў і з’яў аб’ектыўнага свету (да све-
ту, да іншых  людзей, да сябе). Аўтар лічыць 
эмацыянальныя рэакцыі і стан чалавека сама-
дастатковым праяўленнем індывідуальнасці. 
Асноўнай умовай развіцця творчага патэнцыя-
лу асобы з’яўляецца, на думку даследчыка, 
трансфармацыя кагнітыўнага  (пазнавальнага) 
сэнсу ў эмацыянальны, дзе праблемай становіц-
ца не выконваемае чалавекам заданне, а эмацы-
янальныя адносіны да дадзенага задання [2]. 

Паказчык «інтэлектуальная ініцыятыва» ў 
складзе крэатыўнасці займае асаблівае месца. 
Найбольш поўна і фундаментальна гэты паказ-
чык распрацавала Д. Б. Богаяўленская, якая лі-
чыць, што інтэлектуальная ініцыятыва адлюст-
роўвае пазнавальную і матывацыйную характа-
рыстыкі творчасці і вызначае ступень актыў-
насці асобы ў рашэнні пазнавальных задач [3]. 

Аналіз педагагічнай практыкі, у прыватнас-
ці, пры выкладанні роднай мовы, дазваляе зра-
біць высновы, што многія якасці творчай асобы 
пры пэўных умовах могуць быць не толькі раз-
віты, але і сфарміраваны занава. Па-першае, гэ-
та творчыя навыкі і здольнасці, якія фарміру-
юцца ў працэсе дзейнасці, найперш, ўзровень 
творчай актыўнасці. Па-другое, навуковая арга-
нізацыя творчай дзейнасці. І, нарэшце, інтуі-
тыўныя працэсы, натхненне, творчая рызыка, – 
важныя кампаненты творчасці. Адна з задач пад-
рыхтоўкі маладога спецыяліста – надаць усім 
згаданым якасцям устойлівы характар здольнас-

цей. Акрэслім накірункі выкладчыцкай дзей-
насці па развіцці творчай дзейнасці студэнтаў: 
1) выяўленне творчага патэнцыялу студэнтаў 
шляхам выканання імі творчых заданняў; 
2) сістэмны падыход да фарміравання агульнай 
культуры асобы студэнта; 3) выкарыстанне но-
вых адукацыйных тэхналогій у вучэбным пра-
цэсе; 4) арганізацыя навукова-даследчай працы 
найбольш таленавітых студэнтаў.  

Эфектыўнасць вучэбнага і выхаваўчага пра-
цэсу ў многім вызначаецца ўменнем выкладчы-
ка арганізаваць педагагічны кантакт са студэн-
там. Неад’емнай часткай яго з’яўляецца супра-
цоўніцтва і асобасна-арынтаваны падыход. Толь-
кі ва ўмовах сумеснай творчай дзейнасці вы-     
кладчыка і студэнта, г. зн. ва ўмовах асобаснага 
ўзаемадзеяння паміж імі, можа быць станоўчы 
вынік. Зразумела, што немалаважнай умовай для 
рашэння абазначаных праблем з’яўляецца выха-
ванне выкладчыкам уласнай крэатыўнасці [4]. 
Каб развіваць творчыя здольнасці студэнтаў, ён 
сам павінен быць творчай асобай, імкнуцца да 
пераадолення ў сабе сілы інерцыі, шаблону, 
фармальнага падыходу да выкладання свайго 
прадмета. Чым актыўней выкладчык уключыц-
ца ў развіццё адоранасці студэнтаў, тым хутчэй 
грамадства атрымае прафесійна арыентаваных і 
псіхалагічна ўстойлівых маладых людзей, 
здольных плённа працаваць, рэалізоўваць свой 
творчы патэнцыял. 

Зыходзячы з прыкладаў выкладання роднай 
мовы, фарміруецца сутнасць асноўнай вучэбна-
пазнавальнай дзейнасці творчага ўзроўню – ін-
тэрпрэтацыя, перанос ведаў, мадэрнізацыя, 
камбініраванне, мадэліраванне, імправізацыя, 
прагназаванне, праектаванне і г. д. 

Інтэлектуальнай асновай прыёмаў рашэння 
творчых задач выступаюць творчыя здольнасці – 
здольнасці да генерыравання ідэй, асацыятыўная 
бегласць, адаптатыўная гібкасць, арыгіналь-
насць мыслення, уяўленне [5]. Творчая, а не рэп-
радуктыўная дзейнасць з’яўляецца больш эфек-
тыўным педагагічным сродкам. Адсутнасць за-
лішняй рэгламентацыі, шаблону ў дзейнасці 
выкладчыка дазваляе студэнтам у большай меры 
праяўляць свае індывідуальныя асобасныя якас-
ці. Кожны павінен мець магчымасць выказаць 
свае думкі ў пісьмовай ці вуснай форме па заяў-
ленай тэме, мець права на свой спосаб дзейнасці. 
Аднак выкладчык усё ж такі павінен стымуля-
ваць студэнтаў да праяўлення імі актыўнасці, са-
мастойнасці, творчасці, ініцыятывы. Плануючы 
творчую дзейнасць, неабходныя арганізацый-
ныя формы яе правядзення, арганізуючы ўзае-
мадзеянне са студэнтамі, выкладчык імкнецца 
да ўключэння ў працэс кожнага навучэнца. Пе-
дагог павінен зацікавіць яго, падштурхнуць да 
ўдзелу, і толькі тады гэта дзейнасць будзе з’яў-
ляцца эфектыўным педагагічным сродкам. Існуе 
некалькі найбольш устойлівых прынцыпаў, якія 



 212 

спрыяюць стварэнню на занятках атмасферы 
творчасці і развіцця. 

Па-першае, сам выкладчык павінен дэманс-
траваць жывое мысленне. 

Па-другое, веды на занятках не павінны 
прад’яўляцца ў гатовым выглядзе, а выводзіц-
ца, фармулявацца шляхам калектыўнага разва-
жання на аснове папярэдніх ведаў, мінулага во-
пыту студэнтаў. 

Па-трэцяе, асноўнай мэтай заняткаў павінна 
быць стварэнне педагагічных сітуацый, калі пас-
таянна працуюць думка, інтуіцыя, дагадка [6]. 

Мэтай аўдыторнай і пазааўдыторнай працы 
са студэнтамі з’яўляецца выяўленне творчых 
схільнасцей студэнтаў, самавыражэння ў твор-
чай дзейнасці. Вучэбная і выхаваўчая праца ка-
федры беларускай мовы спланавана так, што 
дазваляе развіваць пазнавальныя інтарэсы сту-
дэнтаў, іх  творчыя здольнасці праз  розныя 
формы практычнай рэалізацыі. Эфектыўнымі 
формамі працы па фарміраванні творчага па-
тэнцыялу навучэнцаў з’яўляюцца: напісанне рэ-
фератаў, творчых праектаў, навуковых прац, 
даследаванняў, падрыхтоўка выступленняў на 
канферэнцыях, сустрэчы са знакамітымі людзь-
мі краіны, разнастайныя конкурсы, віктарыны, 
выставы, музейныя заняткі, культпаходы ў тэ-
атры, выязныя экскур сіі і г. д, якія знаёмяць 
студэнтаў з гісторыяй, традыцыямі, народнай 
творчасцю роднага краю, дазваляюць развіваць 
у іх уменні і навыкі самастойнай працы, глыбо-
кага асэнсавання матэрыялу і разнастайных па-
дыходаў да рашэння творчых, інтэлектуальных 
і пазнавальных задач, што сёння надзвычай ак-
туальна. Дзяржаўныя праграмы «Маладыя та-
ленты Беларусі», «Моладзь Беларусі» якраз і 
арыентуюць нас на развіццё ў моладзі творчага 
патэнцыялу для іх самарэалізацыі. 

У здзяйсненні пастаўленых мэт і задач іс-
тотна дапамагае дзейнасць студэнцкага аб’яд-
нання «Пошук» пры кафедры беларускай мовы, 
куды ўваходзяць гурткі рознапланавага харак-
тару, дзе вопытныя выкладчыкі фарміруюць на-
выкі навукова-даследчай дзейнасці студэнтаў, 
ствараюць умовы для рэалізацыі іх творчых 
здольнасцей у працэсе гэтай дзейнасці. У склад 
гурткоў уваходзяць творчыя і ініцыятыўныя 
студэнты, якія характарызуюцца багаццем ду-
мак і ідэй. Неабходна зазначыць, што вучэбна-
выхаваўчая праца выкладчыкаў кафедры скіра-
вана на станоўчы вынік. Студэнты дэманстру-

юць выдатныя поспехі сваёй творчай дзейнасці 
на конкурсах розных узроўняў. Як вынік, нашы 
студэнты штогод займаюць высокія месцы і 
атрымліваюць дастойныя ўзнагароды. 

Заключэнне. Такім чынам, методыка паэ-
тапнай арганізацыі развіцця творчага патэнцыя-
лу студэнтаў дазваляе ім набыць наступныя на-
выкі і ўменні: гатоўнасць да інавацый; уменне 
крытычна мысліць; уменне прымаць арыгіналь-
ныя, новыя рашэнні; самастойнасць у бачанні і 
рашэнні праблемы; ініцыятыву; пачуццё адказ-
насці; гатоўнасць да ўспрымання новай інфар-
мацыі; здольнасць да бесперапыннай адукацыі і 
г. д. Пры фарміраванні творчай дзейнасці ак-
цэнт робіцца на актыўны ўдзел кожнага студэн-
та, яго зацікаўленасць, актуалізацыю яго жыц-
цёвага вопыту, развіццё яго індывідуальнасці, 
самарэалізацыю і самасцвярджэнне асобы. Прад-
стаўленыя кампаненты  крэатыўнасці асобы 
дазваляюць сцвярджаць, што фарміраванне гэ-
тых якасцей у якой-небудзь адной галіне дзей-
насці цягне за сабой перанос творчых здольнас-
цей на любую іншую сферу (сацыяльную, выт-
ворчую, камунікатыўную, бытавую і інш.).  

Развіццё творчага патэнцыялу найперш спа-
лучана з патрэбамі дзяржавы ў грамадска карыс-
най дзейнасці, таму фарміраванне сацыяльнай ак-
тыўнасці моладзі скіраваны на вырашэнне тых за-
дач, у аснове якіх значыцца павышэнне адука-
цыйнага ўзроўню моладзі, іх самарэалізацыі.  

